
ԱՄՓՈՓԱԹԵՐԹ
«ՖԻՆԱՆՍԱԿԱՆ ՀԱՇԻՎՆԵՐԻ ՎԵՐԱԲԵՐՅԱԼ ՏԵՂԵԿՈՒԹՅՈՒՆՆԵՐԻ ԱՎՏՈՄԱՏ ՓՈԽԱՆԱԿՄԱՆ ՄԱՍԻՆ» ԻՐԱՎԱՍՈՒ ՄԱՐՄԻՆՆԵՐԻ ԲԱԶՄԱԿՈՂՄ ՀԱՄԱՁԱՅՆԱԳՐԻՆ ՄԻԱՆԱԼՈՒ ՄԱՍԻՆ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ

	1. ՀՀ ֆինանսների նախարարություն
	15․05.2023թ.

	
	N 01/5-2/9533-2023

	«Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագրի (այսուհետ՝ Համաձայնագիր) 1-ին հոդվածի 1-ին կետի «է» պարբերությամբ սահմանվում է «Համակարգող մարմնի քարտուղարություն» եզրույթը (ՏՀԶԿ-ի քարտուղարություն), որն աջակցություն է տրամադրում Կոնվենցիայի կողմ հանդիսացող իրավասու մարմինների ներկայացուցիչներից կազմված համակարգող մարմնին։
Միաժամանակ, Համաձայնագրի 8-րդ հոդվածի 2-րդ կետով նախատեսվում է, որ Համաձայնագիրը ստորագրող բոլոր կողմերը տարեկան կտրվածքով հավասարապես կրում են Համակարգող մարմնի քարտուղարության կողմից Համաձայնագրի կիրարկումը վարելու հետ կապված ծախսերը։
Վերը նշված դրույթների ընդունումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, որը գնահատել հնարավոր չէ՝ ելնելով ծախսերի վերաբերյալ ելակետային տվյալների բացակայությունից:
	Ընդունվել է 

	2. ՀՀ էկոնոմիկայի նախարարություն
	22.03.2023թ.

	
	N 01/5075-2023

	        Ի կատարումն ՀՀ վարչապետի՝ ս․թ․ մարտի 20-ի թիվ 02/06.5/9116-2023 հանձնարարականի՝ հայտնում ենք, որ ՀՀ էկոնոմիկայի նախարարությունը «Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագրի վերաբերյալ առաջարկություններ և դիտողություններ չունի։
	Ընդունվել է

	3. ՀՀ արդարադատության նախարարություն
	28.04.2023թ.

	
	N./14.2/21469-2023

	       Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ գտնում ենք, որ Համաձայնագիրը նախատեսում է անձնական տվյալներ պարունակող տեղեկությունների ավտոմատացված ձևով փոխանակում, ուստի ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է

	4. ՀՀ կենտրոնական բանկ
	14.04.2023թ.

	
	N15.4-07/329-23

	Համաձայն Հայաստանի Հանրապետության վարչապետի աշխատակազմի ղեկավարի 20․03․2023 թվականի թիվ 02/06.5/9116-2023 գրության՝ հայտնում ենք Ձեզ, որ «Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագրին (այսուհետ՝ Համաձայնագիր) միացման առաջարկության վերաբերյալ Հայաստանի Հանրապետության կենտրոնական բանկը (այսուհետ՝ Կենտրոնական բանկ) առաջարկություններ և դիտողություններ չունի։
Միևնույն ժամանակ հայտնում ենք, որ  ֆինանսական հաշիվների վերաբերյալ տեղեկությունների ավտոմատ փոխանակման ստանդարտի կիրարկումն ապահովելու համար անհրաժեշտ է կիրառել ներկայումս ֆինանսական կազմակերպությունների կողմից օտարերկրյա գործընկերների, մասնավորապես՝ ՖԱՏԿԱ-ի շրջանակներում ԱՄՆ անձ հանդիսացող անձանց վերաբերյալ տեղեկատվության փոխանակման համանման մեխանիզմները և նախքան անձին ծառայություն մատուցելը ստանալ անձի վերաբերյալ տեղեկատվությունը փոխանակելու համաձայնություն։
Ստանդարտի ներդրման շուրջ քննարկումների ժամանակ ձեռք բերված պայմանավորվածության համաձայն՝ Կենտրոնական բանկն իր պատրաստակամությունն է հայտնում ներգրավվել ստանդարտի ներդրման համար անհրաժեշտ իրավական երաշխիքների, ծրագրատեխնիկական լուծումների ձևավորման և ստանդարտին միանալու գործընթացը սահուն իրականացնելու համար անհրաժեշտ միջոցառումներին։
	                             Ընդունվել է 

	5. ՀՀ արտաքին գործերի նախարարություն
	21.04.2023թ.

	
	N 1111/20898-23

	«Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագրի (այսուհետ՝ Համաձայնագիր) նպատակը  ստանդարտացված և արդյունավետ մեխանիզմի ապահովումն է՝ ուղղված տեղեկությունների ավտոմատ փոխանակման գործընթացի դյուրացմանը՝ Տնտեսական համագործակցության և զարգացման կազմակերպության (ՏՀԶԿ) և «Մեծ քսանյակ»-ի (G20) պետությունների կողմից համատեղ մշակված Հարկային հարցերում ֆինանսական տեղեկությունների ավտոմատ փոխանակման ստանդարտին (Standard for Automatic Exchange of Financial Information in Tax Matters) համապատասխան: Սույն ստանդարտի ներդնումը հնարավորություն է տալիս բարելավելու հարկային օրենսդրությունը և հարկերից խուսափելու դեմ պայքարը: 
Համաձայնագրի իրավական հիմքը ՏՀԶԿ-ի և Եվրոպայի խորհրդի համատեղ «Հարկային հարցերով փոխադարձ վարչական աջակցության մասին» բազմակողմ կոնվենցիայի 6-րդ հոդվածն է, որը նախատեսում է ֆինանսական հաշիվների վերաբերյալ տեղեկությունների ավտոմատ փոխանակում կոնվենցիայի Կողմերի միջև: Հայաստանը միացել է վերոնշյալ կոնվենցիային 2018թ.: Համաձայնագրի կողմերը յուրաքանչյուր տարի ավտոմատացված ձևով փոխանակում են սահմանված կանոնների համաձայն ֆինանսական հաշիվների վերաբերյալ տեղեկություններ:
Ֆինանսական համակարգի թափանցիկության բարձրացման, փողերի լվացման դեմ պայքարի, ինչպես նաև ապօրինի ճանապարհով ձեռք բերված ֆինանսական միջոցների շարժին հետևելու նպատակով միջազգային համագործակցությունը խթանելու համատեքստում համաձայնագրին միանալն արդյունավետ է։
Ելնելով վերոգրյալից և առաջնորդվելով Միջազգային պայմանագրերի մասին օրենքի 11-րդ հոդվածի դրույթներով՝ ՀՀ արտաքին գործերի նախարարությունը հայտնում է, որ «Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագրին միանալը Հայաստանի Հանրապետության վարած արտաքին քաղաքականության տեսանկյունից համարում է նպատակահարմար:
	                            Ընդունվել է 

	6. ՀՀ տարածքային կառավարման և ենթակառուցվածքների նախարարություն
	21.04.2023թ.

	
	N ԳՍ//11710-2023

	       Հայտնում ենք, որ  «Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ 
	Ընդունվել է

	7. ՀՀ ազգային անվտանգության ծառայություն
	28.03.2023թ.

	
	N 11/492

	«Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագրին միանալու վերաբերյալ առարկություններ չկան։
Միաժամանակ, «Ազգային անվտանգության մարմինների մասին» օրենքի 15-րդ հոդվածի 1-ին մասի 5-րդ և 5․5-րդ ենթակետերով ՀՀ ազգային անվտանգության ծառայությանը վերապահված լիազորությունների պատշաճ կատարումը, ինչպես նաև համաձայնագրի շրջանակներում տեղեկությունների անվտանգ և արդյունավետ փոխանցումն ապահովելու նկատառումներից ելնելով, համաձայնագրի 3-րդ հոդվածի 6-րդ մասով նախատեսված տեղեկությունների փոխանցման մեթոդների մշակումն անհրաժեշտ է իրականացնել ՀՀ ազգային անվտանգության ծառայության հետ համաձայնեցված կարգով։
	Ընդունվել է

	8. Անձնական տվյալների պաշտպանության գործակալություն
	03.04.2023թ.

	     Համաձայնագիրը նախատեսում է դրան միացած պետությունների իրավասու մարմինների միջև անձնական տվյալներ պարունակող տեղեկությունների ավտոմատացված ձևով փոխանակում։ Մասնավորապես, Համաձայնագրին միանալու դեպքում ՀՀ իրավասու մարմինը օտարերկրյա պետությունների իրավասու մարմիններին է փոխանցելու ՀՀ ռեզիդենտ ֆինանսական հաստատություններում այդ պետությունների ռեզիդենտների ֆինանսական հաշիվների վերաբերյալ տեղեկություններ, իսկ ֆիզիկական անձ հանդիսացող ռեզիդենտների դեպքում նաև անձնական տվյալներ՝ ֆինանսական հաշվի  հաշվետիրոջ անունը, ազգանունը, հայրանունը, ծննդյան ամսաթիվը, բնակության վայրը, նրա ֆինանսական հաշվի հաշվեհամարը և դրա վերաբերյալ այլ տեղեկություններ։ Ուստի, ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով նախատեսված պահանջից, այն է ՀՀ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում, անհրաժեշտ է Համաձայնագիրը վավերացնել։
	Ընդունվել է




